	ՀԻՄՆԱՎՈՐՈՒՄ
<<Հայաստանի Հանրապետության կառավարության 2011 թվականի հունիսի 2-ի  N755-Ն որոշման մեջ լրացումներ կատարելու մասին>> ՀՀ կառավարության որոշման նախագծի

	1.
	Անհրաժեշտությունը

	
	            <<Լիցենզավորման մասին>> ՀՀ օրենքի 43-րդ հոդվածի 2-րդ մասի պահանջներին համապատասխան` պայթուցիկ նյութերի, պայթեցման սարքավորումների առևտրի և պայթեցման  աշխատանքների  կատարման լիցենզիա ստացած անձանց  կողմից անհրաժեշտ է լիցենզավորող մարմին ներկայացնել հաշվետվություն:

	      
	Ընթացիկ իրավիճակը և խնդիրները

	
	Ներկայումս պայթուցիկ նյութերի, պայթեցման սարքավորումների առևտրի և պայթեցման  աշխատանքների  կատարման լիցենզիա ստացած   անձանց  կողմից  ՀՀ արտակարգ իրավիճակների նախարարությանը  հաշվետվություն չեն ներկայացվում:

	3.
	Տվյալ բնագավառում իրականացվող քաղաքականությունը

	
	Առաջարկվում է` Պայթուցիկ նյութերի, պայթեցման սարքավորումների առևտրի և պայթեցման  հաշխատանքների  կատարման լիցենզիա ստացած   անձանց  կողմից ՀՀ արտակարգ իրավիճակների նախարարությանը  ներկայացվող հաշվետվության կարգը պետք է կանոնակարգվի ՀՀ կառավարության որոշմամբ:

	4.
	Կարգավորման նպատակը և բնույթը

	
	Սույն նախագծով կարգավորվում է` - պայթուցիկ նյութերի, պայթեցման սարքա-վորումների առևտրի և պայթեցման  աշխատանքների  կատարման լիցենզիա ստացած   անձանց  կողմից հաշվետվության ներկայացման հետ կապված հարաբերությունները:

	5.
	Նախագծի մշակման գործընթացում ներգրավված ինստիտուտները և անձիք

	
	           Նախագծի մշակմանը մասնակցել են ՀՀ արտակարգ իրավիճակների նախարարության մասնագետները:

	6.
	Ակնկալվող արդյունքը

	
	Նախագծի ընդունմամբ կապահովվեն հետևյալ արդյունքները` 
- համաձայն <<Լիցենզավորման մասին>> Հայաստանի Հանրապետության օրենքի43-րդ հոդվածի 2-րդ մասի և Հայաստանի Հանրապետության  կառավարության 2011 թվականի հունիսի 2-ի   N755-Ն որոշման հավելված N1-ով հաստատված<<Պայթուցիկ նյութերի, Պայթեցման սարքավորումների առևտրի և պայթեցման աշխատանքների կատարման լիցենզավորման>> կարգի 19-րդ կետի պահանջների` լիցենզիա ստացած   անձանց  կողմից

	
	լիցենզավորող մարմին ներկայացվող հաշվետվության ապահովում:
-պայթուցիկ նյութերի, պայթեցման սարքավորումների առևտրի և պայթեցման  աշխատանքների  կատարման լիցենզիա ստացած   անձանց  կողմից կատարվող աշխատանքների, պահեստային տարածքների և փոխադրամիջոցների, պայթեցման աշխատանքներ իրականացնող մասնագետների մասին ամենամյա տեղեկատվության ապահովում:

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին 

	
	Սույն նախագծի ընդունմամբ այլ իրավական ակտեր ընդունման անհրաժեշտության չի առաջանում: 

	
	Միջազգային պայմանագրերով ստանձնած պարտավորությունների հետ համապատասխանությունը – համապատասխանում է ստանձնած պարտավորություններին

	ՏԵՂԵԿԱՆՔ
Հասարակության մասնակցության մասին

	
	Նախագիծը հասարակության քննարկմանը դրված չի եղել:

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության

	
	Սույն որոշման նախագծի ընդունումը Հայաստանի Հանրապետության պետական բյուջեի եկամուտներում և ծախսերում ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:





ՆԱԽԱՐԱՐ                                                                                    Ա. ԵՐԻՑՅԱՆ

